=
[ce}
(]
0
[to)
=
‘©
CIT
<
o
Ne)
_CIJ
<
2
(I)
<
—_
=}
5
Lo}
X
k=3
Qo
=}
o
Keo)
O}
@)
Q
L
>
O

DOG Diario Oficial de Galicia

DOG NUm. 186 Luns, 27 de setembro de 2021 Pax. 47111

+ + +
+ + +

lll. OUTRAS DISPOSICIONS
CONSELLERIA DE EMPREGO E IGUALDADE

EXTRACTO da Resolucion do 15 de setembro de 2021, da Secretaria Xeral
da Igualdade, pola que se establecen as bases reguladoras e se convoca o
procedemento para a concesion de subvencions destinadas a realizacion de
programas de interese xeral para fins de caracter social dirixidos & promocion da
igualdade entre mulleres e homes, e de prevencion e loita contra a violencia de
Xxénero, con cargo a asignacion tributaria do 0,7 % do imposto sobre a renda das
persoas fisicas, no ano 2021 (cédigo de procedemento SI452A).

BDNS (Identif.): 584382.

De conformidade co previsto nos artigos 17.3.b) e 20.8.a) da Lei 38/2003, do 17 de
novembro, xeral de subvencions, publicase o extracto da convocatoria cuxo texto comple-
to pode consultarse na Base de datos nacional de subvencions (BDNS) (http://www.pap.
minhap.gob.es/bdnstrans/index):

Primeiro. Entidades beneficiarias

1. Poderan ser beneficiarias destas axudas as entidades do terceiro sector de accion
social definidas no artigo 2 da Lei 43/2015, do 9 de outubro, do terceiro sector de accion
social e a Cruz Roja Espafiola sempre que retinan os seguintes requisitos:

a) Estar legalmente constituidas con dous anos de antelacién a data da publicacion da
presente convocatoria no Diario Oficial de Galicia e debidamente inscritas no correspon-
dente rexistro administrativo de ambito autonémico. As entidades solicitantes deberan es-
tar inscritas na area de igualdade do Rexistro Unico de Entidades Prestadoras de Servizos
Sociais (RUEPSS), da Conselleria de Politica Social da Xunta de Galicia. O cumprimento
deste requisito sera comprobado de oficio pola Administracion.

No caso de federacidns, confederacions ou outras formas de agrupacion con persona-
lidade xuridica de recente creacion, entenderase cumprido o requisito sempre que o cum-
pran cada unha das entidades que a integran. Naquelas entidades que modifiquen a sua
forma xuridica, sucedendo en dereitos e obrigas a outra preexistente, entenderase cum-
prido este requisito se a entidade orixinaria estaba legalmente constituida con dous anos
de antelacion a data da publicacién da presente convocatoria no Diario Oficial de Galicia
e debidamente inscrita no correspondente rexistro administrativo de ambito autonémico.

b) Carecer de animo de lucro. Para estes efectos, acreditarase que non reparten be-
neficios, que no caso de liquidacion ou disolucion desta o seu patrimonio se destina a fins
sociais e que os membros do seu padroado e/ou 6rgano de goberno desenvolven a sua
funcién con caracter gratuito de conformidade co disposto nos seus estatutos e co disposto
nos puntos 2, 5, 6 e 10 do artigo 3 da Lei 49/2002, do 23 de decembro, de réxime fiscal das
entidades sen fins lucrativos e dos incentivos fiscais ao mecenado.

c¢) Ter o seu domicilio social ou delegacion na Comunidade Autdbnoma de Galicia.

d) Non atoparse en ningunha das situacions establecidas no artigo 10.2 da Lei 9/2007,
do 13 de xufio, de subvencions de Galicia. A acreditacion de non estaren incursas nas ditas
circunstancias realizarase mediante declaracion responsable da persoa representante da
entidade.

e) Ter entre os seus fins institucionais recollidos nos seus estatutos a realizacion dos
programas e actuacions subvencionables de acordo co establecido no artigo 5.

Os fins e obxectivos das entidades solicitantes deberan contribuir a promover a igual-
dade entre mulleres e homes, potenciar a participacion e a presenza das mulleres na vida
politica, econdmica, cultural e social e atender as mulleres en situacién de vulnerabilidade.
Estes fins e obxectivos deberan estar recollidos nos seus estatutos ou desprenderse da
sua actuacion xeral.

f) Desenvolver as suas actividades de xeito efectivo, contando con medios persoais e
materiais necesarios, no ambito da Comunidade Autbnoma de Galicia.

Todos os requisitos sinalados deberan cumprirse na data en que remate o prazo de
presentacion de solicitudes e manterse durante todo o periodo de execucién do programa
subvencionado.

No caso de federacioéns, confederacidns ou outras formas de agrupacioén con personali-
dade xuridica de recente creacion, entenderase cumprido o requisito sempre que o cumpra
cada unha das entidades que a integran. Naquelas entidades que modifiquen a sua forma
xuridica, sucedendo en dereitos e obrigas a outra preexistente, entenderase cumprido o
requisito se o cumpria a entidade orixinaria.

2. Dentro dos limites da lexislacion autondmica tamén poderan ser beneficiarias as
agrupaciéns de organizacions sen personalidade xuridica nos seguintes termos:

a) Cada un dos seus membros debera cumprir os requisitos establecidos no punto 1
anterior.

b) As entidades agrupadas deberan achegar un acordo neno que se indiquen os compro-
misos e 0 orzamento correspondente a cada un dos membros para a execucidon conxunta
das actuaciéns, asi como a porcentaxe da subvencién que correspondera a cada un dos
membros, de ser o caso.

c) Deberan nomear unha persoa en representacion con poderes bastantes para cumprir
coas obrigas que, como entidade beneficiaria, corresponden a agrupacion.

d) Non poderan disolverse ata que transcorra o prazo de prescricidon previsto nos arti-
gos 39 e 65 da Lei 38/2003, do 17 de novembro, e 35 e 63 da Lei 9/2007, do 13 de xufio.

3. Non se entenderan incluidos dentro da tipoloxia destas entidades do terceiro sector
de accidn social os organismos ou entidades de dereito publico adscritos ou vinculados a
unha Administracion publica, as universidades, os partidos politicos e as fundacions deles
dependentes, os colexios profesionais, as camaras oficiais de comercio, industria e nave-
gacion, as sociedades civis, as organizacions empresariais e os sindicatos, e outras enti-

dades con analogos fins especificos e natureza que os citados anteriormente.
Segundo. Obxecto

As axudas concédense en réxime de concorrencia competitiva, e tefien por obxecto
establecer as bases reguladoras e proceder & convocatoria de axudas para o ano 2021
destinadas a realizacion de programas de interese xeral que atenden fins de caracter social
dirixidos a promocién da igualdade entre mulleres e homes e de prevencién e loita contra
a violencia de xénero, con cargo a asignacion tributaria do 0,7 % do imposto sobre a renda
das persoas fisicas xestionado pola Secretaria Xeral da Igualdade.

Os programas desenvolveranse no ano 2022. As subvenciéns destinaranse a progra-
mas que fomenten a igualdade real e efectiva entre homes e mulleres, para lograr a elimi-
nacion de estereotipos de xénero que conducen a que as mulleres padezan unha situacion
de desvantaxe no eido laboral, social, persoal, econémico, politico e cultural. Asi mesmo,
subvencionaranse determinados programas que tefian por obxecto a prevencion de todas
as formas de violencia contra as mulleres, segundo o recollido na Lei 11/2007, galega para

a prevencion e o tratamento integral da violencia de xénero.

Seran obxecto de subvencion os seguintes tipos de programas:
a) Acollemento, atencién e asesoramento para mulleres en situacion de vulnerabilidade.

b) Acollida e aloxamento que coadxuven na proteccion e seguridade das vitimas da
violencia de xénero e das suas fillos e fillas.

¢) Programas de informacion e formacion para o empoderamento e participacion activa
dirixidos a mulleres en situacién de vulnerabilidade e a mulleres do medio rural, que im-
pulsen o emprendemento, o autoemprego, a formacién e a mellora da sua capacitacion de
cara a mellorar a sua empregabilidade.

d) Programas de conciliacion dirixidos a mulleres en situacion de vulnerabilidade que
consistan en actividades de coidado e atencion a menores de doce anos, persoas con dis-
capacidade e/ou dependentes e persoas maiores.

e) Actuacions de informacién e de formacion para o empoderamento e participacion
activa das mulleres, en especial, as que sofren situacions de vulnerabilidade e/ou as que
residen no medio rural.

f) Programas para o tratamento da saude integral das mulleres e/ou sobre a sexualidade
das mulleres.

g) Programas de apoio e tratamento integral dirixidos a grupos de mulleres vitimas da
violencia de xénero especialmente vulnerables: mozas e adolescentes, mulleres con dis-
capacidade, mulleres maiores, mulleres que residen no medio rural, mulleres inmigrantes,
mulleres pertencentes a minorias étnicas etc.

h) Programas de que coadxuven na proteccion e seguridade das vitimas da violencia de
xénero e das suas fillos e fillas.

Terceiro. Bases reguladoras

Resolucion do 15 de setembro de 2021, da Secretaria Xeral da Igualdade, pola que
se establecen as bases reguladoras e se convoca o procedemento para a concesion de
subvencions destinadas a realizacién de programas de interese xeral para fins de caracter
social dirixidos & promocion da igualdade entre mulleres e homes, e de prevencién e loita
contra a violencia de xénero, con cargo & asignacion tributaria do 0,7 % do imposto sobre
a renda das persoas fisicas, no ano 2021 (coédigo de procedemento SI452A).

Cuarto. Importe

A contia das axudas establécese en funcién da contia solicitada no programa que se
pretende realizar, e segundo a orde de prelacién en funcion da puntuacién obtida. A contia
minima da axuda que se pode conceder a cada entidade ao abeiro desta convocatoria é de
5.000 euros. A contia maxima da axuda que se pode conceder a cada entidade ao abeiro
desta convocatoria é de 75.000 euros.

Para o financiamento desta convocatoria destinase, con cargo a anualidade 2021, cré-
dito por importe total de catrocentos corenta e tres mil trescentos noventa e sete euros
(443.397 €).

Quinto. Prazo de presentacion de solicitudes

O prazo de presentacién das solicitudes sera dun mes contado a partir do dia seguinte
da publicacién desta resolucién no Diario Oficial de Galicia.

Santiago de Compostela, 15 de setembro de 2021

Susana Lopez Abella
Secretaria xeral da Igualdade

